
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রুইমাছের মাথা।

২৯


পড়ে বল্লে—“Quadruped টা পায়নাই কি রকম? আমি বেশকরে লেবেল মেরে, গার্ডের গাড়ীতে তুলে দিয়েছি—সই নিয়েছি— আর বল্লে কিনা, জিনিষটা পাওয়া গেল না?—”

 স্টেশন-মাষ্টার অবাক হ’য়ে তার কথা শুন্ছিলেন্। বল্লেন— “Quadruped Quadruped কর্ছ—Quadruped জিনিষটা কি হে?”

 তারাপদ বল্লে—“এটা মশায়, আপনি বুঝতে পাল্লেন না? সেটা হচ্ছে—একটা খাট—নেয়ার দিয়ে ছাওয়া—মেড়ােরা যাকে চারপায়া বলে। এর নাম যখন চারপায়া, তখন আমি তাকে Quadruped বলেই বুক্ করে দিয়েছি—এতে আমার ভুল হয়েছে কি?”

 ষ্টেশন-মাষ্টার হেসে বল্লেন—“রামচন্দ্র”। তারপর নিজেই তারের জবাব দিলেন—Charpoy টাই সেখান থেকে বুক হয়েছিল। Quadruped ভুলে লেখা হয়েছে।

 এতেও তারাপদ বুঝ্তে পাল্লে না—তার ইংরেজীটে কি দোষের হ’য়েছিল!

